Nafarroako Parlamentuko Mahaiak, 2012ko urriaren 29an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Manu Ayerdi Olaizola jaunak aurkeztutako galdera, Espacios Culturales, S.A. enpresa publikoak azken kontabilitate-itxierara arte izandako bilakaerari eta 2012ko abenduaren 31ko itxiera-aurreikuspen eskuragarriari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Ekonomia, Ogasun, Industria eta Enplegu Batzordean izapidetzea.

Iruñean, 2012ko urriaren 30ean

Lehendakaria: Alberto Catalán Higueras

GALDERAREN TESTUA

Manu Ayerdi Olaizolak, foru parlamentaria den aldetik eta Legebiltzarreko Erregelamenduan ezarritakoaren babesean, ondoko galdera egin dio Nafarroako Gobernuko Ekonomia, Ogasun, Industria eta Enpleguko kontseilari Lourdes Goicoechea andreari, ahoz erantzun dezan.

Enpresa-sektore publikoaren berregituraketaren ondorioz jaio da ENEC-Empresa Navarra de Espacios Culturales, S.A, Baluarte Palacio de Congresos y Auditorio de Navarra, S.A.k eta Iruñeko Planetarioak bat egitean .

Horri buruz, ondoko galdera egiten dugu:

• Nola doa 2012ko ekitaldia, eskueran dagoen azken kontabilitate-itxiera arte? Zein da 2012ko abenduaren 31rako aurreikusita dagoen ixte onena?

Iruñean, 2012ko urriaren 25ean

Foru parlamentaria: Manu Ayerdi Olaizola

